
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪
রাজার অন্নদার সহিত কথা।



 এইরূপে পূর্ব্ব কথা বিশেষ কহিয়া। মহামায়া মায়াজাল দিলা ঘুচাইয়া॥ মোহ গেল জাতিস্মর হৈলা ভিন জন। দেখিতে পাইলা সর্ব্ব পূর্ব্ব বিবরণ॥ মজুন্দার কন আর এথা নাহি কাজ॥ অব্যাজে দেখিবগিয়া বাপ যক্ষরাজ॥ চন্দ্রমখী পদ্মমুখী কান্দে নানাছান্দে। শ্বশুর শাশুড়ী দেখিবারে প্রাণ কান্দে॥ দেবীর চরণে ধরি কান্দে তিন জন। লয়ে চল এথা আর নাহি প্রয়োজন। অন্নদা কহেন চল ব্যাজ নাহি জার। প্রিয়পুত্র যেই তাঁরে দেহ রাজ্যভার॥ মজুন্দার কন আমি কি জানি তাহার। উপযুক্ত বুঝিয়া নিযুক্ত কর তার॥ অন্নদা কহেন তবে ভবিষ্য ত কই। মোর প্রিয় গোপাল ভূপাল হবে অই। সমাদরে মোর ঝাঁপী রাখিবেক এই। যার স্থানে ঝাঁপী রবে রাজা হবে সেই॥ গোপালের পুত্র হবে বড় ভাগ্যধর। রাঘব হইবে নাম রাঘব সো সর॥ দেগাঁয়ে আছিল রাজা দেপাল কুমার। পরশ পাইয়াছিল বিখ্যাত সংসার॥ আমার কপটে তার হয়েছে নিধন। রাঘবেরে দিব আমি তার রাজ্যধন। গ্রাম দীঘী নগর সে করিবে পত্তন। দীঘী কাটি করিবেক শঙ্কর স্থাপন। তার পুত্র হইবেক রাজা রুদ্ররায়। বাড়িবেক অধিকার আমার দয়ায়॥ গঙ্গীতীরে নবদ্বীপে শঙ্কর স্থাপিবে। পথিবীতে কীর্ত্তি রাখি কৈলাসে যাইবে॥ তিন পুত্র রুদ্রের হইবে নিরুপম। রামচন্দ্র বড়রাম জীবন মধ্যম॥ রামকষ্ণ ছোট তার বড় ব্যবহার। রামচন্দ্র নিধনে রাজাই হবে তার॥ জিনিবেক সভাসিংহ আদি রাজরাজী। সোমযাগ করি নাম হবে সোমযাজী॥ এই ঝাঁপী হেলন করিবে অহঙ্কারে। সেই অপরাধে আমি ছাড়িব তাহারে॥ নিধন

	        এই পাতাটি অন্য কোনো ভাষায় উপলব্ধ নয়।

